Appell Inferjuri Numru 104/2022 LM

MALTA

QORTI TAL-APPELL

(Sede Inferjuri)

ONOR. IMHALLEF
LAWRENCE MINTOFF

Seduta tat-3 ta’ Mejju, 2023

Appell Inferjuri Numru 104/2022 LM

Jayson Laza

(‘l-appellat’)
vs.
Identity Malta Agency
(‘l-appellanta’)
lI-Qorti,
Preliminari
1. Dan huwa appell maghmul mill-intimata Identity Malta Agency,

hawnhekk ‘l-appellanta’, minn decizjoni tal-Bord tal-Appelli dwar I-
Immigrazzjoni [minn issa ’| quddiem ‘il-Bord’], tal-25 ta’ Lulju, 2022 [minn issa
'l quddiem ‘id-decizjoni appellata’] li permezz taghha |-Bord laga’ l-appell tar-

rikorrent Jayson Laza, hawnhekk ‘l-appellat’, irrevoka d-decizjoni tal-Agenzija

intimata tal-20 ta’ Jannar, 2022, u konsegwenza t’hekk iddecieda li |-intimata

ghandha tkompli tipprocessa I-applikazzjoni tar-rikorrent.

Fatti

2. Ir-rikorrent huwa persuna ta’ nazzjonalita Filippina, u ilu jghix f'Malta
minn Dicembru tal-2019. Mill-provi jirrizulta li huwa kellu Single Permit li kien
validu ghall-perijodu bejn it-22 ta’ Frar, 2021 u s-27 ta’ Frar, 2022. L-impjieg tar-
rikorrent ma’ Fr Joseph Rapa, u li abbazi tieghu nhariglu is-Single Permit, gie
tterminat fis-6 ta’ Lulju, 2021, u ghalhekk I-intimata gieset li minn dakinhar il
guddiem, il-permess ta’ residenza tal-appellat ma bagax validu. Ir-rikorrent
ipprova jirregolarizza |-pozizzjoni tieghu, anki ghaliex wara t-terminazzjoni ta’
dan I-impjieg, huwa sab diversi opportunitajiet ta’ xoghol ohra. Eventwalment,
ir-rikorrent intavola applikazzjoni ghal permess gdid flI-10 ta’ Jannar, 2022. Kien
wara li r-rikorrent intavola din I-applikazzjoni I-gdida, li l-intimata infurmatu,
permezz ta’ ittra tal-20 ta’ Jannar, 2022, li I-applikazzjoni tieghu kienet geghda
tigi rifjutata ghaliex fiz-zmien meta saret din l-applikazzjoni, ir-rikorrent ma

kienx gieghed jghix f'Malta b’'mod legali.

Mertu

3. Permezz tar-rikors tieghu quddiem il-Bord, ir-rikorrent ilmenta i
kuntrarjament ghal dak li jigri f'kazijiet ohra, huwa ma giex infurmat fl-ittra ta’
rifjut, li kellu dritt jappella u x'inhuma t-termini li jrid jonora biex fihom ikun
jista’ jressaq l-appell tieghu. Intgal li ghalhekk ir-rikorrent ma kienx jaf li kellu

dan id-dritt ta’ appell, liema dritt ta’ appell kellu jigi ezercitat fi zmien tliet ijiem

ta’ xoghol minn meta rcieva r-rifjut tal-intimata. Fir-rikors tal-appell tieghu, ir-
rikorrent spjega li huwa ilu jghix Malta minn Dicembru tal-2019, u dak iz-zmien
huwa kien impjegat ma’ Ozomalta Limited. Qal |i eventwalment huwa gie
impjegat bhala live-in carer ma’ Fr Joseph Rapa, izda meta Fr Rapa gie nieqges,
ir-rikorrent sab ruhhu minghajr impjieg. Ir-rikorrent spjega li eventwalment
huwa sab opportunita gdida ta’ impjieg ma’ certu Nicholas Micallef, u intavola
applikazzjoni ghal dan il-ghan fit-8 ta’ Lulju, 2021, u mill-ir¢evuta li nghata ghal
din l-applikazzjoni, jirrizulta li l-awtorizzazzjoni interim kellha tiskadi fit-8 ta’
Ottubru, 2021. Ir-rikorrent spjega li sakemm din l-applikazzjoni tieghu giet
ipprocessata mill-intimata, I-impjieg tieghu ma’ Micallef gie tterminat, izda
sadanittant huwa lahaq sab impjieg gdid ma’ Pamargan Products Malta Limited,
u ghal dan il-ghan ipprezenta applikazzjoni gdida fit-8 ta’ Settembru, 2021. Ir-
rikorrent spjega li huwa kien gie infurmat li seta’ jibda jahdem u fil-fatt beda
jahdem u jircievi s-salarju. Qal |i f’Dicembru tal-2021 huwa gie infurmat minn
Identity Malta li |-principal tieghu kellu jissottometti ghan-nom tieghu I-
applikazzjoni mill-gdid fi zmien ghaxart ijiem. Ir-rikorrent qal li minkejja li huwa
talab lid-Dipartiment tar-Rizorsi Umani tal-principal tieghu jikkonforma ma’ din
it-talba, dan kien kollu ta’ xejn, u fit-3 ta’ Jannar, 2022 ir-rikorrent ircieva email
li permezz taghha gie mgharraf li s-Single Work Permit tieghu kien qieghed jigi
irtirat. Ir-rikorrent gal |li huwa sab opportunita alternattiva ta’ impjieg
immedjatament, u ghal dan il-ghan ipprezenta l-applikazzjoni tieghu mill-gdid
fl-10 ta’ Jannar, 2022, u anki ir¢ieva acknowledgment wara li ssottometta |-
applikazzjoni tieghu mill-gdid. Qal li ghalhekk huwa ghamel dak kollu li seta’
sabiex jassigura li s-soggorn tieghu f'Malta jkun kopert minn Single Work

Permit. Ir-rikorrent zied jghid li fl-ahhar mill-ahhar, is-sottomissjoni tal-

applikazzjonitibga’ f'idejn min ihaddem, u ghalhekk kull irregolarita jew nuqqas
ta’ konformita da parti ta’ min ihaddem f'dan ir-rigward m’ghandhiex tigi
attribwita lill-applikant, li min-naha tieghu ghamel dak kollu li seta’ biex I-

applikazzjoni tieghu tigi pprocessata.

4. Ir-rikorrent gal ukoll li meta persuna tinghata Single Work Permit, u ghal
Xi raguni dan il-permess jigi revokat, id-detentur ta’ permess bhal dan jinghata
perijodu ta’ ghaxart ijiem sabiex jirregolarizza l-istatus tieghu. Qal li I-impjieg
tieghu ma’ Fr Rapa gie tterminat fis-6 ta’ Lulju, 2021, u huwa ressaq
applikazzjoni gdida fit-8 ta’ Lulju, 2021. Qal li I-acknowledgment formali ghal
din l-applikazzjoni tghid li huwa kellu awtorizzazzjoni interim biex jibga’ f'Malta
sat-8 ta’ Ottubru, 2021, u l-applikazzjoni I-gdida tieghu tressget fit-8 ta’
Settembru, 2021, jigifieri gabel I-awtorizzazzjoni interim skadiet. Ir-rikorrent gal
li kull applikazzjoni li ghamel giet ipprezentata minnu entro t-terminu ta’
ghaxart ijiem li jinghataw l|-applikanti sabiex ikunu jistghu jirregolarizzaw il-

pozizzjoni taghhom.

5. Ir-rikorrent gal li I-applikazzjoni tieghu giet michuda abbazi tal-artikolu
8(1) tal-Legislazzjoni Sussidjarja 217.17. Qal li mid-dati moghtija minnu ghandu
jirrizulta li huwa dejjem agixxa biex jirregolarizza I-pozizzjoni tieghu entro t-
terminu ta’ ghaxart ijiem koncess lill-applikanti, u ghalhekk kellu jirrizulta lill-
intimata li huwa dejjem fittex li jirregolarizza |-pozizzjoni tieghu skont il-ligi. Qal
li ghalhekk mhuwiex ¢ar ghal liema raguni huwa gie mgharraf li I-pozizzjoni
tieghu hija wahda irregolari ai termini tas-sub-Regolament 8 tal-Legislazzjoni
Sussidjarja 217.17. Ir-rikorrent spjega li |-applikazzjonijiet tieghu dejjem saru
waqt li huwa kien fit-territorju Malti legalment, u fi kwalunkwe kaz ghandu

jirrizulta li huwa gatt ma kiser I-imsemmija disposizzjoni tal-ligi. Ir-rikorrent
ghamel riferiment ghall-artikolu 12 tal-Legislazzjoni Sussidjarja 217.04, li jghid
li ¢ittadini ta’ pajjizi terzi bhalu li jinsabu fil-pussess ta’ permess ta’ residenza,
jew li I-permess taghhom qieghed jigi pprocessat, ghandhom dritt jirrisjedu
f'Malta. Qal li huwa ressaq |-applikazzjoni ghal Single Work Permit fi zmien ftit
granet mit-terminazzjoni tal-impjieg precedenti tieghu, jew entro t-terminu ta’

awtorizzazzjoni interim mahruga minn Identity Malta.

6. Min-naha taghha l-intimata wiegbet li skont is-sub-artikolu 25A (7) tal-
Kap. 217, appell mid-decizjoni taghha kellu jigi intavolat fi zmien tliet ijiem ta’
xoghol minn meta nghatat id-decizjoni. Qalet li hija tat id-decizjoni taghha fl-20
ta’ Jannar, 2022, izda l-appell tar-rikorrent quddiem il-Bord gie ipprezentat fis-
27 ta’ Jannar, 2022, jigifieri wara li skada z-zmien moghti mil-ligi. L-intimata
galet li fl-20 ta’ Jannar, 2022, hija harget ittra |li permezz taghha infurmat lir-
rikorrent li l-applikazzjoni tieghu kienet qeghda tigi rifjutata u dan peress li gie
stabbilit li huwa kien gieghed f’"Malta illegalment, skont dak li jipprovdi s-sub-
Regolament 8(1)(¢) tal-Legislazzjoni Sussidjarja 217.17. Spjegat li r-rikorrent
inghata Single Work Permit fl-24 ta’ Frar, 2021 abbazi tal-impjieg tieghu ma’ Fr
Joseph Rapa, liema permess kien validu sas-27 ta’ Frar, 2022. Qalet li dan |-
impjieg gie tterminat, kif jirrizulta minn email li JobsPlus baghtet lill-ldentity
Malta fil-11 ta’ Lulju, 2021, u ghalhekk il-permess li kellu r-rikorrent gie
tterminat ghaliex ir-ragunijiet |li abbazi taghhom inhareg dan il-permess ma
kinux ghadhom jissussistu. Qalet ukoll li fit-28 ta’ Marzu, 2021, ir-rikorrent
intavola applikazzjoni sabiex jinghata permess gdid wara li kien ser jibda
jahdem ma’ Pamargan Products (Malta) Limtied, izda dan il-permess gatt ma

nhareg mill-intimata ghaliex |-applikazzjoni giet ikkancellata fit-3 ta’ Jannar,

2022. L-intimata spjegat li r-rikorrent intavola applikazzjoni gdida fl-10 ta’
Jannar, 2022, u ghalhekk din I-applikazzjoni giet intavolata hames xhur wara t-
terminazzjoni tal-impjieg tieghu ma’ Fr Rapa. Qalet ukoll li minflok irrifjutat I-
applikazzjoni tar-rikorrent, hija hadet hsieb li taghmel il-verifiki taghha mal-
Ufficjal Principali tal-Immigrazzjoni, izda wara li saret evalwazzjoni ta’ dan il-kaz
gie deciz li I-applikazzjoni tar-rikorrent ghandha tigi rifjutata. L-intimata galet |i
fid-dawl ta’ dawn ir-rizultanzi, l-appell intavolat mir-rikorrent ghandu jigi

ddikjarat null.

Id-Decizjoni Appellata

7. Permezz tad-decizjoni moghtija fil-25 ta’ Lulju, 2022, il-Bord laga’ |-appell

tar-rikorrent, u dan wara li ghamel is-segwenti konsiderazzjonijiet:

Preliminary
The Board:

Saw that in virtue of a decision dated 20th January, 2022, Identity Malta Agency
stated that at the time it was submitted, the appellant was not legally present in
Malta or legally present elsewhere in the European Union, and consequently fell foul
of Regulation 8 of S.L. 217.17;

Saw that an appeal was registered on 27th January, 2022; and
Saw the reply filed by Identity Malta Agency on 23rd March, 2022.

2. Submissions filed, evidence produced and considerations

The Board observed that when the appeal was filed, the receipt issued instructed the
parties to submit any further documentation within fifteen days. At the outset, the
Board declares that although it is not legally bound to hold sittings, Art. 3(2) of the
Administrative Justice Act (Chapter 490 of the Laws of Malta) stipulates that amongst
the principle which this Board, amongst other bodies, is bound to uphold, is the
principle of equality of arms. The Board referes to the judgment of the Court of Appeal
Edwin Zarb et vs. Gilbert Spiteri et (decided on 6th February, 2015) in which it was

held that the principle audi alteram partem does not necessarily mean that the parties
must be physically heard but that they must be given sufficient time to present the
evidence they wish to present. It is ultimately up to the court (or in this case, the
Board) to decide what should be done in the interest of justice.

The Agency filed a reply in which it stated that the appellant worked for Fr Joseph
Rapa and had a Single Permit valid between 24th February, 2021 and 27th February,
2022. However, employment was terminated on 11th July, 2021. Therefore, the Single
Permit’s validity ended, as the scope for which it had been issued had ceased to exist.

The Agency explained that on 28th March, 2021, (when the previously described
Single Permit was still valid), the appellant had applied for a fresh Single Permit so he
could work for Pamargan Products Malta Limited. However, the application was
cancelled on 3rd January, 2022.

Then, the appellant lodged another application on 10th January, 2022.

The Agency argues that between the effective date of employment (on 11th July,
2021) and the submission of a fresh application (on 10th January, 2022), several
months had elapsed, during which he was allegedly illegally present.

The Board disagrees with the Agency’s interpretation of events.

It is not contested that between 24th February, 2021 and 11th July, 2021, the
appellant had a valid Single Permit. That permit, however, fell through on 11th July,
2021, as that was the last effective day of employment with Fr Joseph Rapa.

However, the Board considers that as the appellant had an active pending application
between 28th March, 2021 and 3rd January, 2022, he was legally present in Malta on
the strength of the pending application. This is being stated as when there is a pending
application, the Agency issues a receipt, colloquially known as a “blue paper”, in which
it is stated that the individual concerned is authorised to reside in Malta until such
time as the application is decided. Furthermore, the “blue paper” is routinely renewed
by Agency personnel.

When the application fell through, on 3rd January, 2022, only seven days passed
before the appellant lodged a fresh application on 10th January, 2022.

3. Decision

Therefore, after having read the relative submissions as well as after having seen the
provisions of Chapter 217 of the Laws of Malta and of S.L. 217.17, the Board accepts
the appeal and revokes the Agency’s decision. Consequently, the Agency is to resume
processing the appellant’s application, untainted by any allegation of illegal stay.

The Board orders that the decision be served on the parties.”

L-Appell
8. L-intimata, hawnhekk appellanta, appellat minn din id-decizjoni tal-Bord

permezz ta’ rikors tal-appell ipprezentat fid-29 ta’ Lulju, 2022, fejn talbet lil din
il-Qorti joghgobha thassar u tirrevoka d-decizjoni appellata, u tordna lill-Bord
jiehu decizjoni mill-gdid skont il-konsiderazzjonijiet li geghda tintalab taghmel

din il-Qorti, u bl-ispejjez taz-zewg istanzi kontra l-appellat.

9. L-appellanta spjegat |i |-mertu tal-appell odjern hija I-applikazzjoni
intavolata mill-appellat flI-10 ta’ Jannar, 2022, sabiex jinghata permess gdid.
Qalet li meta ghamlet il-verifiki necessariji, irrizulta li I-applikant, fil-mument
meta pprezenta l-applikazzjoni tieghu, kien jinsab f'Malta illegalment, ghaliex
kien ilu li ttermina |I-impjieg madwar sitt xhur. Qalet li ghalhekk hija ma kellha I-
ebda ghazla ghajr li tichad l-applikazzjoni tal-appellat ai termini tal-artikolu
8(1)(¢) tal-Legislazzjoni Sussidjarja 217.17. L-appellanta kompliet tghid li hija
m’ghandhiex il-mansjoni li tirregolarizza |-pozizzjoni illegali tal-immigranti, izda
ex gratia hija ressget il-kaz tal-appellat quddiem |[-Uffi¢jal Principali tal-
Immigrazzjoni, li wara li kkonsidra |-kaz, xorta wahda ma rregolarizzax il-
pozizzjoni tal-appellat. L-appellanta galet li hija hassitha aggravata bid-decizjoni
tal-Bord ghaliex fl-ewwel lok, it-terminu impost fl-artikolu 25A(7) tal-Kap. 217
ma giex rispettat, u ghalhekk I-appell intavolat mill-appellat quddiem il-Bord
kien tardiv. L-appellanta sahget ukoll li I-Bord ghamel apprezzament zbaljat tar-
Regolament 8(1)(¢) tal-Legislazzjoni Sussidjarja 217.17 u tad-data tal-

applikazzjoni tal-appellat.

10. L-appellanta qalet li I-artikolu 25A(7) tal-Kap. 217 jipprovdi li kull appell
ghandu jigi pprezentat fir-Registru tal-Bord fi zmien tliet ijiem ta’ xoghol mid-
decizjoni li tkun suggetta ghall-appell, filwaqt li |-perijodu applikabbli ghall-
prezentazzjoni ta’ appell li jkun marbut mar-rifjut, I-annullament jew ir-revoka
ta’ viza ghandu jkun ta’ hmistax-il gurnata. Qalet li fil-kaz odjern, I-appell tal-
appellat gie intavolat fis-27 ta’ Jannar, 2022, filwaqt li d-decizjoni taghha kienet
inghatat fl-20 ta’ Jannar, 2022, u ghalhekk it-tliet ijiem ta’ xoghol mid-data tad-
decizjoni kienu lahqu ghaddew. L-appellanta qalet li minkejja li hija ressget din
[-eccezzjoni quddiem il-Bord, il-Bord baga’ ma ha |-ebda konjizzjoni taghha fid-

decizjoni tieghu.

11. L-appellanta qalet ukoll li hija ma setghet qatt tilga’ l-applikazzjoni tal-
appellat, u dan minhabba f'dak li jipprovdi r-Regolament 8(1)(¢) tal-Legislazzjoni
Sussidjarja 217.17, liema ligi ttrasponiet id-Direttiva 2011/98/UE dwar
procedura ta’ applikazzjoni unika ghal permess uniku ghal cittadini ta’ pajjizi
terzi sabiex jirrisjedu u jahdmu fit-territorju ta’ Stat Membru u dwar gabra
komuni ta’ drittijiet ghal haddiema ta’ pajjizi terzi residenti legalment fi Stat
Membru, liema Direttiva fl-Artikolu 4(1) taghha tghid li l-applikant irid ikun
gieghed jirrisjedi legalment fi Stat Membru sabiex jintavola |-applikazzjoni.
Qalet li hija m’ghandhiex il-mansjoni li tirregolarizza I-pozizzjoni irregolari tal-

immigranti, izda fil-kaz odjern hija ressqet il-kaz quddiem |-Uffi¢jal Principali tal-

Immigrazzjoni, li ddecieda |i I|-pozizzjoni tal-applikant m’ghandhiex tigi
regolarizzata. Qalet ukoll li I-Bord m’ghamilx smigh orali u ghalhekk ma kienx
hemm |-opportunita |i jitressqu xhieda quddiemu. Qalet li ladarba I-

applikazzjoni odjerna giet intavolata minn cittadin ta’ pajjiz terz li kien jinsab

f'Malta illegalment, u ladarba la I-ligi Maltija u langas id-Direttiva 2011/98/UE

ma jaghtu ezenzjoni minn din ir-regola, hija kienet korretta meta ma lagghetx |-
applikazzjoni tal-appellat. Qalet ukoll li I-Bord ikkonsidra li process pendenti ta’
gbir ta’ dokumenti sat-3 ta’ Jannar, 2022 jaghmel il-pozizzjoni tal-appellat
wahda regolari. Qalet li fil-ligi hemm distinzjoni bejn I-applikazzjoni nnifisha u d-
dokumenti annessi maghha, u ghalhekk l-intavolar ta’ dokumenti fis-sistema ma
jfissirx li I-applikazzjoni ghandha titgies li hija lesta u finali. Qalet li din ma kinitx
l-intenzjoni tal-legislatur, u ghalhekk hija ma taqbilx mal-interpretazzjoni tal-
Bord. Finalment |-appellanta galet |i anki li kieku kellu jitgies li I-appellat kien
gieghed hawn Malta b’mod legali sat-3 ta’ Jannar, 2022, meta giet ikkancellata
l-applikazzjoni precedenti, xorta wahda jibga’ |-fatt li meta giet intavolata I-
applikazzjoni mertu ta’ dan l-appell, lI-appellant kien gieghed hawn Malta

illegalment.

Ir-Risposta tal-Appell

12. L-appellat fir-risposta tieghu gal li d-decizjoni tal-Bord hija gusta u
timmerita konferma. Spjega li filwaqt li I-appellanta tghid li huwa kien tardiv fl-
intavolar tal-appell tieghu, peress li hija tat id-decizjoni taghha fl-20 ta’ Jannar,
2022 u l-appell tieghu gie pprezentat fis-27 ta’ Jannar, 2022, |-appellanta naqgset
milli tissostanzja dak allegat minnha billi ggib prova dwar meta huwa gie
mgharraf bid-decizjoni appellata. L-appellat qal li d-decizjonijiet tal-intimata ma
jinghatawx pubblikament, u ghalhekk id-decizjoni tigi mgharrfa lill-persuni
kkoncernati bil-posta jew permezz ta’ email. Qal li I-mod kif dawn id-
decizjonijiet geghdin jinghataw huwa differenti mill-mod kif jinghataw id-
decizjonijiet mill-Qrati/Tribunali regolati mill-Kap. 12 tal-Ligijiet ta’ Malta, u

ladarba decizjoni ma tinghatax fil-pubbliku izda tigi trasmessa permezz ta’ mezzi

differenti bil-posta jew b’email, xi drabi diversi jiem wara d-data tad-decizjoni,
ma jkunx possibbli li wiehed jistrieh fuq id-data tad-decizjoni, izda t-terminu
ghandu jibda jghaddi mid-data tan-notifika tad-decizjoni in kwistjoni. L-appellat
hawnhekk stagsa x'ghandha taghmel persuna li tigi notifikata bid-decizjoni ta’
Identity Malta wara li jghaddi t-terminu ta’ tliet ijiem mid-data tad-decizjoni. L-
appellat gal li I-intimata nagset milli tonora I-principju li min jallega jrid jipprova,
hekk kif nagset li ggib prova dwar I-allegazzjoni taghha li I-appell intavolat mill-
appellat kien wiehed tardiv, jew li huwa gie notifikat bid-decizjoni dakinhar stess
li nghatat. Qal ukoll li huwa ma nghata I-ebda opportunita sabiex jipprova meta
huwa gie notifikat bid-decizjoni, u li fil-proceduri mhaddma huwa ma nghata I-
ebda opportunita prattika sabiex jaghmel sottomissjonijiet ulterjuri jew
jipprezenta provi rigward ecéezzjonijiet preliminari li jigu mqgajma, kif gara fil-

kaz odjern.

13. B’riferiment ghat-tieni aggravju sollevat mill-appellanta, I-appellat qal i |-
appellanta nagset milli tispjega b’liema mod il-Bord ghamel apprezzament
zbaljat tal-ligi, u nagset milli tispjega wkoll kif dan I-aggravju mqgajjem minnha
jirrigwarda punt ta’ ligi u mhux punt ta’ fatt. Qal li din il-Qorti tal-Appell bhala
Qorti ta’ revizjoni ghandha tiehu konjizzjoni biss ta’ punt ta’ ligi u mhux punti ta’
fatt, u ghalhekk m’hemmx lok li jerga’ jigi evalwat u/jew apprezzat il-mertu tal-
kaz stante li dan huwa apprezzament li jista’ jsir biss mill-Bord tal-Appelli dwar
I-lmmigrazzjoni. L-appellat ghamel riferiment ukoll ghat-talba tal-appellanta
sabiex din il-Qorti tisma’ x-xhieda tal-Ufficjal Principali tal-lmmigrazzjoni jew ta’
ufficjal iehor mill-istess dipartiment, u qal li dawn ix-xhieda m’ghandhomx
jinstemghu minn din il-Qorti ta’ revizjoni. L-appellat gal li fi kwalunkwe kaz ma

jistax jinghad li kien hemm ksur tal-artikolu 8 tal-Legislazzjoni Sussidjarja 217.17,

ghaliex l-applikazzjonijiet tieghu dejjem gew imressqa waqt li huwa kien
gieghed jirrisjedi legalment gewwa Malta. Qal li huwa dejjem applika ghal Single
Work Permit gdid fi zmien ghaxart ijiem mit-terminazzjoni tal-impjieg
precedenti u f'perijodi awtorizzati mill-appellanta ghal dan l-iskop. Spjega li
huwa ilu impjegat fMalta minn Di¢cembru tal-2019, I-ewwel ma’ Ozomalta
Limited, u mbaghad ma’ Fr Joseph Rapa, u I-impjieg tieghu gie tterminat meta
gie nieqes Fr Rapa fis-6 ta’ Lulju, 2021. L-appellat qal li fit-8 ta’ Lulju, 2021, huwa
sab impjieg gdid ma’ Nicholas Micallef, u ghalhekk I-applikazzjoni |-gdida giet
intavolata fl-istess gurnata. Qal li fl-ittra formali li rcieva minghand |-appellanta
huwa gie nfurmat li “This interim authorisation shall lapse on 08/10/2021” u li
sakemm din |-applikazzjoni giet ipprocessata, I-impjieg li kellu gie tterminat. Qal
li huwa sab impjieg gdid fit-8 ta’ Settembru, 2021 u ghalhekk intavola
applikazzjoni gdida fl-istess gurnata, fil-perijodu tal-interim authorisation
moghtija minn Identity Malta. Qal li minkejja |li huwa beda jahdem mal-
kumpannija Pamargan Product Malta Limited fit-8 ta’ Settembru, 2021, huwa
gie infurmat li kellu jissottometti applikazzjoni gdida fi zmien ghaxart ijiem. Qal
li huwa informa b’dan lid-Dipartiment tar-Rizorsi Umani tal-prospective
employer tieghu, izda li dan kien kollu ta’ xejn, sakemm eventwalment huwa gie
nfurmat li s-Single Work Permit tieghu gie revokat fit-3 ta’ Jannar, 2022. Qal li
ghal darb’ohra huwa immedjatament sab impjieg iehor, din id-darba ma’ CT
Park Limited, u ipprezenta applikazzjoni gdida fl-10 ta’ Jannar, 2022, izda din |-
applikazzjoni giet rifjutata. L-appellat qal li ghalhekk ghandu jirrizulta li huwa
dejjem hadem f'Malta b’'mod legali u fl-ebda stadju ma jista’ jinghad li kien

hemm xi ksur tal-artikolu 8 tal-Legislazzjoni Sussidjarja 217.17.

Konsiderazzjonijiet ta’ din il-Qorti

14. Din il-Qorti ser tghaddi sabiex tikkunsidra l-aggravji mressqa mill-
appellanta, u dan fid-dawl tal-konsiderazzjonijiet maghmulin mill-Bord fid-

decizjoni tieghu, u tas-sottomissjonijiet ipprezentati mill-appellat.

L-ewwel aggravju: it-tardivita tar-rikors tal-appell tal-appellat

15. L-appellanta tibda billi tghid li I-Bord ma messux accetta r-rikors tal-appell
ipprezentat quddiemu mill-appellat, u dan ghaliex meta l-appellat ressaq I-
appell tieghu quddiem il-Bord, kienu lahqu ghaddew it-tliet ijiem ta’ xoghol
minn meta hija tat id-decizjoni |li permezz taghha giet rifjutata l-applikazzjoni
tal-appellat. Filwaqt li d-decizjoni ta’ rifjut tal-appellanta nghatat fl-20 ta’
Jannar, 2022, |-appell tal-appellat quddiem il-Bord gie intavolat fis-27 ta’ Jannar,
2022.

16. IlI-Qorti tibda billi tirrileva, kif diga ghamlet drabi ohra, li f'kazijiet bhal
dawn huwa difficli ferm ghall-Qorti, u ghall-Bord qabilha, li tiddetermina I-
applikant meta gie notifikat bid-decizjoni tal-appellanta, u dan ghaliex
decizjonijiet bhal dawn ma jinghatawx fil-miftuh, izda jinghataw fil-forma ta’
ittra li tintbaghat lill-applikant bil-posta. Huwa minnu li I-ligi timponi terminu ta’
tliet ijiem ta’ xoghol mid-data tad-decizjoni u mhux mid-data tan-notifika
taghha, izda quddiem cirkostanzi bhal dawn il-Qorti ghandha obbligu li thares I-
ghanijiet li ghalihom gew ippromulgati certi ligijiet. Applikant li ma jigix notifikat
bid-decizjoni tal-appellanta moghtija fil-konfront tieghu fi Zmien tliet ijiem ta’
xoghol ma jistax jappella minn dik id-decizjoni fit-terminu stabbilit mil-ligi. Dan

m’ghandux ifisser li applikant li gieghed jitlob awtorizzazzjoni biex ikun jista’
jehix u jahdem f'Malta, u li ghalhekk gieghed jitlob li tittiehed decizjoni li ser
taffettwa I-futur immedjat tieghu ghal perijodu ta’ zmien, ikun tilef id-dritt li
jappella minn dik id-decizjoni. 1l-Qorti tqis li ladarba |-appellanta ma resqitx
prova dwar meta l-appellat gie notifikat bid-decizjoni taghha, l-appell
m’ghandux jigi michud fuq il-bazi tat-tardivita, aktar u aktar meta l-appellat ma
nghata |-ebda opportunita jressaq il-provi tieghu dwar id-data meta huwa gie
notifikat u/jew infurmat bid-decizjoni. Fir-rikors tal-appell imressag minnu
guddiem il-Bord, l-appellat gal li fl-ittra mibghuta lilu huwa ma giex infurmat li
ghandu dritt jappella mid-decizjoni, jew li hemm terminu entro meta jrid
jappella, u ghalhekk il-Qorti trid tikkonsidra ¢-¢irkostanzi li sab ruhhu fihom |[-
applikant, li meta kien iffac¢jat bl-ittra mibghuta lilu mill-appellanta, kellu jfittex
parir legali sabiex jara jekk setax jaghmel xi haga biex din id-decizjoni tingheleb.
L-appellanta nagset milli tinforma lill-appellat b’dan id-dritt baziku tieghu li jista’
jappella, u minflok ordnatlu jhalli z-Zona Schengen minghajr dewmien. In vista
ta’ dawn il-konsiderazzjonijiet, din il-Qorti tqis li I-ewwel aggravju tal-appellanta

mhuwiex gustifikat u tichdu.

It-tieni aggravju: II-Bord ghamel apprezzament Zbaljat tar-Regolament
8(1)(¢) tal-Legislazzjoni Sussidjarja 217.17

17. L-appellanta issostni li |-Bord ghamel apprezzament zbaljat tar-
Regolament 8(1)(¢) tal-Legislazzjoni Sussidjarja 217.17, liema Regolament
ittraspona d-Direttiva 2011/98/UE, li jghid li applikant irid ikun gieghed fit-
territorju ta’ Stat Membru legalment sabiex jipprezenta l-applikazzjoni tieghu.

L-appellanta ziedet tghid li hija m’ghandhiex il-mansjoni li tirregolarizza |-

pozizzjoni irregolari li jistghu jkunu fiha l-immigranti. Imma minkejja dan hija
xorta wahda resget dan il-kaz quddiem I-Uffi¢jal Principali tal-lmmigrazzjoni
sabiex tara jekk il-pozizzjoni tal-appellat tistax tigi regolarizzata. Kompliet tghid
li I-fatt li l-appellat lahaq tella’” xi dokumenti fis-sistema in sostenn tal-
applikazzjoni tieghu m’ghandux jitgies bhallikieku dan dahhal applikazzjoni
kompluta, u huwa ghalhekk li I-perijodu bejn it-8 ta’ Lulju, 2021, li hija d-data
meta effettivament |-impjieg li ghalih |-appellat kien kopert b’Single Work
Permit gie tterminat, u |-10 ta’ Jannar, 2022, ghandu jitgies bhala perijodu li fih

l-appellat kien gieghed f’"Malta illegalment.

18. llI-Qorti tqis li mill-atti jirrizulta li I-impjieg li I-appellat kellu ma’ Fr Joseph
Rapa gie fi tmiemu fis-6 ta’ Lulju, 2021, stante li Fr Rapa gie nieges u l-appellat
kien impjegat mieghu bhala live-in carer. Mill-atti jirrizulta wkoll li I-appellat
kellu diversi opportunitajiet ohra ta’ xoghol, u ghal kull opportunita ta’ xoghol li
nghata, huwa dejjem ipprova jirregolarizza l-istatus tieghu mal-appellanta. Dan
huwa dak li jirrizulta mid-dokumenti esebiti mill-appellanta stess, hekk kif id-
dokument immarkat ‘IMA3’ juri d-diversi logs li saru fuq il-kont tal-appellat fir-
rigward tad-diversi applikazzjonijiet ipprezentati minnu. Jirrizulta ghalhekk i
dak li gie allegat mill-appellat li kull darba li huwa biddel I-impjieg, huwa dejjem
ipprova jirregolarizza l-istatus tieghu mal-appellanta billi dahhal applikazzjoni
gdida, gie ippruvat. Din il-Qorti tishaq ukoll fuq il-fatt li l-applikazzjoni biex
impjegat jirregolarizza l-istatus tieghu mal-appellanta, ma tiddependix fuq |-
individwu i japplika ghal tali permess, izda tiddependi fuq |-employer
prospettiv, u ghalhekk irrispettivament mil-livell ta’ interess muri mill-appellat
fl-applikazzjoni tieghu, din tibga’ dejjem suggetta ghall-azzjoni tal-employer

prospettiv biex jigi assigurat li I-applikazzjonijiet f'isem l-applikant jiddahhlu fil-

hin. Mit-timelines moghtija mill-appellat, jirrizulta li huwa dejjem ghamel dak
kollu li seta’ biex is-sitwazzjoni tieghu tigi regolarizzata entro t-termini moghtija
mil-ligi. Barra minnhekk, ghal certu perijodu ta’ zmien l|-appellanta kienet
tikkoncedi ex gratia terminu ta’ ghaxart ijiem |li ma johrogx mil-ligi sabiex
applikant jirregolarizza l-istatus tieghu wara t-terminazzjoni ta’ impjieg. Ghal
dawn ir-ragunijiet din il-Qorti hija tal-fehma li fl-ebda waqt l-appellat ma kellu
jitgies li kien gieghed hawn Malta illegalment. In vista ta’ dawn il-
konsiderazzjonijiet, il-Qorti tqis li anki t-tieni aggravju mhuwiex gustifikat, u

tichdu.

Decide

Ghar-ragunijiet premessi, din il-Qorti tiddeciedi dan l-appell billi tichdu,

filwaqt li tikkonferma d-decizjoni appellata fl-intier taghha.

L-ispejjez tal-proceduri fiz-zewg istanzi, ghandhom ikunu a karigu tal-

appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

